
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২
.
অমর প্রেম মনােহর হতাশার সহিত বলিলেন, তারা নৈকষ কুলীন, ভঙ্গের সঙ্গে কাষ করতে অনিচ্ছুক।
সুহাসিনীর মুখভাব একটু কঠিন হইয়া উঠিল। বলিলেন, সত্যিই কি এই আপত্তি না ভেতরে টাকার খাই আছে ?
মনােহর বলিলেন, না, তা নেই। তিনি যে সব কথা বল্লেন, তা আন্তরিক ভাবেই বল্লেন। লতুর বিবাহে আর যা সহায়তা দরকার হয় তা তিনি আনন্দের সঙ্গে করবেন—এসব কথাও বল্লেন।
সুহাসিনী অবসন্ন মুখে বলিলেন, তবে তাে খুবই করেছেন! ওসব ছেদা কথা বড়মানুষি ঢং করে বলা। যে উপায় তার হাতের মধ্যে সে উপায়ে সাহায্য করতে পারবেন না, আর অন্য উপায়ে সাহায্য করবার জন্য একেবারে অস্থির। তুমি যেমন তাই ওই কথায় ভুলে এলে।
মনােহর উদাসভাবে বলিলেন, ভুলে না এসে আর কি করতে পারতাম * বল ? আদাকে বিয়ে দিতেই হবে নইলে ছাড়ব না—একথা বলেও তাে কোন লাভ নেই।
সুহাসিনী তিক্ততার সহিত বলিলেন, তা নেই জানি। কিন্তু মাখামাধিরও তাে কম নেই বলে।
মনােহর একটু বিরক্তির সহিত বলিলেন, মাখামাখি থাকলেই যে ছেলের সঙ্গে বিয়ে দিতে হবে এমন কোন বাঁধাবাঁধি তাে নেই। মাখামাখি করি নিজের গরজে। তােমাদের জন্যই এসব করতে হয়।
সুহাসিনী তীক্ষকণ্ঠে কহিলেন, “তােমাদের জন্য তােমাদের জন্য বারবার একথা কেন বল? ছেলেপুলের জন্য কর তাই বল। ছেলেপুলে আমারও যেমন তােমারও তেমনি।

		 এই পাতা শেষ সম্পাদিত হয়েছে ১১:৪০টার সময়, ১৫ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

